
egunekoa zutabea / 

I 

(Abokatua) Zirkuluak 

Ongietorria Ibarretxek 
aurkeztutako 'euskal aukerari' 

B 
ere proposamenaren berri emateko 
EAEko lehendakaria gizarte, kultur eta 
ekonomia ordezkariekin bilduko da, 

Gasteizko legebiltzarrean ordezkaritza duten 
alderdi politikoekin baino lehenago. Ez da gau
za txarra gobernari batek kontuan izatea alder
di politikoak ez direla demokrazian solaskide 
bakarrak, proposamen garrantzitsuak eztabai
datzeko garaian. Ondo dago unibertsitate pu
bliko, enpresaburuen erakunde eta sindikatuen 
arduradunekin, esaterako, iritziak trukatzea; 
horiek guztiak, bakoitza bere alorrean, hautes
kunde demokratikoan hautatuak izateak ema
ten dien legitimitatearen jabe baitira. Beste ba
tzuen kasua ez dut horren argi ikusten. 

A
penas jarri duen Ibarretxe jau
nak mahaiaren gainean haren 
proposamen interesgarria, 

non Iberiako Penintsulako nazio ez
berdinen etorkizuna argiago ikusten 
den, eta dagoeneko hasi dira, batzuk 
eta besteak, proposamenaren ondo
rioen premisen edukiak aldatzen, edo
ta zentzu handiegirik gabe ideien ibil
bidea aldatzen, edota ezinezkoa dena 
eskatzen, saltxitxoia zatika jaten dela 
ahantziz. 

Ibarretxeren proposamena, alde ba
tetik, ausarta da -era berean, ausar
tak izan dira hiltzera doan sistema 
iraultzeko gonbidapenak egiten lehe
nak izan direnak, nahiz eta gizarteak 
denbora behar duen hori irensteko, eta 
behin denbora bat pasatutakoan erra
zago irentsiko du-; eta bestetik, apala 
edota praktikoa da. Dilema ez da ira
bazi edo galdu; jantzi berria janzten 
dugun edota eraikuntza funtzionala
goak egiten ditugun, baizik. 

Ibarretxek ez du sartu nahi izan (au
rrerago etorriko da) Europako Batasu
naren markoan aurkeztu beharreko 
behin betiko konponbidean, eta ez du 
Eurokonstituzioari buruzko ezer pro
posatu; hain justu, estatuen eta botere 
faktikoen Europa iraungitze datara 
hurbiltzen ari da, eta laster gizarte zibi
leko beste botere batzuk izango ditu 
aurrean, baita lurralde historikoen ma
krounitateak ere, euren osotasunera 
ailegatzen ari direnak. 

Ibarretxe jaun patxadatsuak badaki 
-askok eskertu beharko genizkioke 
koherentzia eta manera onak- bere 
proposamena gutxietsia izango dela, 
eta gogor egingo dela haren kontra. 
Baina eman du pausoa; eta pauso hori, 
Maragallena bezala, Galiziatik laster 
aztertu eta matizatuko dute . Seguru 

seiko urrea 

PROPOSAMENA 

Apala edota praktikoa da. Dilema 
ez da irabazi edo galdu; jantzi 
berria janzten dugun edota 
eraikuntza funtzionalagoak 
egiten ditugun, baizik 

AURRERA BEGIRA 

Iberiako Penintsulak bost 
errekatxo sakon dauzka, laster 
benetako ibai bihurtu behar 
direnak. Ibai horien ezaugarri 
nagusia hizkuntzak dira 

nago. Eta gehiago esango nuke: segu
ru nago Manuel Fraga, haren arrazio
naltasunagatik eta pragmatismoaga
tik, ez dela beldurtuko, eta ez diola uko 
egingo bide horretan sartzeari. 

Iberiako Penintsulak bost errekatxo 
sakon dauzka, laster benetako ibai 
bihurtu behar direnak. Ibai horien 
ezaugarri nagusia eta bereizgarria hiz
kuntzak dira. Lehenengo lekuan Eus
kal Herriko nazioa dago; denbora pa
satzenjoan den heinean, bere osotasu
na eskatzen ari da , eta jada irudika 
dezakegun Europako protagonisten 
artean leku garrantzitsua. Euskal He
rriaren atzetik, Herrialde Katalanak 
daude, gainontzeko penintsulakideen 
kide eta harrotasuna. Ondoren, Iberia
ko amandre handiak ditugu; horietako 
batean, hizkuntza bakarra gaztelania, 
Cervantesena eta Ortega Y Gassetena; 
bestean, portugesa, Saramagorena eta 
Camoensena. 

Litekeena da aurreko paragrafoan 

esandakoa barroko edota liriko sama
rra geratu izana, baina halaxe da. Bai
na 2002. urtean gaude, batasun espai
niarreko hiritar maiteok. Europa mo
dernoko eta garaiko Europako 
elementu garrantzitsu izan ziren mo
narkiak, nik neuk duela ez asko idatzi 
nuen moduan, oroitzapenen kutxara 
joan daitezke. Eta onartu egin behar 
dugu Frantzia, Espainia, Italia, Alema
nia , Ingalaterra eta abar, Europako 
gure egituren baitan, eta erreferentzia 
bakar moduan, iraungitzat jo ditzake
gula. Ez gaitezen tematu, eta behin eta 
berriro atzera begiratzeari utzi behar 
diogu, harri eginda geratu gaitezkeela
ko. Aurrera begiratu behar dugu. Eta 
nik oso argi daukat, aurrera egite ho
rretan, gogoeta eta arkitektura politiko 
horretan, helburu moduan, Euskal He
rri honen osotasuna kontuan hartzea 
esan nahi duela. Eta garaia da horrela 
izan dadin. Euskal Herriko elizetan en
tzuten den Aita Gurea, Abrahamen ga
raietan erabiltzen zela dirudien hiz
kuntzan, ez da inorentzako arriskua. 
Alderantziz. Gaur egungo Espainiaren 
aniztasun aberatsaren gainetik (Espai
niara doazen askok diotena da duen 
onena zera dela: bost herri desberdin 
daudela), Europako aniztasun are abe
ratsagoa dago. Lan egin dezagun Eu
ropako kIabean. 

Bukatzeko: Ibarretxek ez du pistola 
bat jarri mahaiaren gainean, eztabaida 
atzeraezin bat hasteko proposamenez 
osatutako orri batzuk baizik. Bakea 
lortzeko tresna egokia izan daiteke, eta 
europar gizarte honentzako oso ego
kia eta interesgarria, arazo z beterik da
goen mementotik, eta Sistemaren be
harrezko hausturarantz doan memen
totik. Haustura horren ondoren, euskal 
aukera gure esku legoke. 

Har ezazue, adibidez, Jose Maria Vizcaino 
Manterola buru duen Euskal Enpresaburuen 
Zirkuluaren kasua. Izenak besterik pentsarazi 
balezake ere, hau ez da erakunde patronala; 
bere xedea ez da estrategia enpresarialakjorra
tu eta langile eta sindikatuekin hitzarmen ko
lektiboak negoziatzea. Zein da, orduan, bere 
zeregina? Ez dakit zein den ematen duen azal
pen ofiziala, baina prentsan egiten dituen adie
razpen ugariei so eginda behintzat, garbi dago 
politikan eragiteko lobby-a baino ez dela. Seku
la entzun al diozue ekonomiaz, langabeziaz, 
edo ikerketa eta garapenaz, esaterako, hitz egi
ten? Nik apenas. Asteburu honetantxe ere Iba
rretxeren proposamenaren aurka eta euskal in
dependentziaren aurka mintzatu da Euskal En
presaburuen Zirkulua. Proiektu abertzaleak 
oro dira Vizcainoren ustez euskal enpresaren
tzat kaltegarri. Espainia edo kaosa da bere dis
kurtsoa. Argudio bakar bat ere ez du ematen, 
jakina. 

Zilegi da demokrazian enpresaburu talde bat 
lobby politiko gisa eragina izaten saiatzea. Ez 
diot nik ukatuko Enpresaburuen Zirkuluari hitz 
egiteko eskubidea. Edozein herritar nahiz tal
deri ukatuko ez niokeen bezala. Zirkulu horren 
iritziaren garrantziari eta sinesgarritasunari da
gokionez, aldiz, zer esango dizuet ba? Euskal 
Suhiltzaileen Zirkuluak, Nafarroa Garaiko Oki
nen Foroak edo Goierriko Filosofo Hegeliarren 
Batzarrak plazaratutako iritzien parekoa da ni
retzat. Hautatu ahal izatekotan, Urola Bailara
ko Eredu-Teoriagile eta Logika Aplikatuzaleen 
Biltzarraren iritzia hobetsiko nuke nik; eztabai
darako argudioen faltarik, behintzat, ez legoke 
horren diskurtsoan. 

iritzi publikoak ez lukeela onartuko, eta 
abar. Beti azpiko galdera saihestuta. 

Korsikar presoak Korsikara 

tan. Orain urte apur batzuk mugimendu 
sendo bat eratu zen euskal presoak Euskal 
Herrira ekartzeko lelopean. Batzuk kontra 
azaldu ziren, jakina, baina hortik sortzen 
zen eztabaida kamuts geratzen zen handik 
gutxira, goian aipaturiko argudioak eran
tzunik gabe uzten zuelako lehiakidea. 
Hain argudio errazaren inguruan jende 
eskerga batu zen, halako moldez, non Es
painiako Gobernua keinuren bat egitera 
beharturik sentitu baitzen. 

Arazoa da boikot informatibo horrek 
bere helburuaren zati bat lortu duela eta 
gaur gaia itzaliago ageri da, duela gutxi 
baino. Baina itzaltzeak ez du esan nahi 
arrazoiak ere itzali direnik edo egia puntu 
bat galdu dutenik. Horregatik, gaiak aza
larazteko aukera aurkitzen duenean, orain 
Korsikako presoen kasuan bezala, inor ez 
da ausartzen justifikaziorik ez duen saka
banaketaren aldeko argudioa defenda
tzen. Gehienez, arrazoi politikoak aipatu
ko dituzte, baina inork ez du oinarrizko es
kubidetzat jo behar den argudio hori 
ezeztatzen, ezen, nork justifika dezake 
presoa bere familiarengandik urrundu be
har dela? 

N
icolas Sarkozy Frantziako Barne 
ministroak adierazi du onartze
koa dela korsikar preso politiko

ak «euren familiengana hurbiltzea», pasa 
den astean EGUNKARIAk biltzen zuen beza
la, eta gogoeta egiten zuen geroago, hori 
egitean legea betetzea baizik ez zela egin
go esanez, eta arrazoirik ez zegoela pre
soa familiarengandikguztiz urruntzeko. 

Izan ere, Frantziak eta Espainiak preso
en gaian ezartzen duten sakabanaketari 

buruz, analisi eta interpretazio asko eta lu
zeak egin daitezke; mila argudio azal dai
teke alde edo kontra, baina azpian edo az
kenean beti agertzen da argudio xume, 
erabateko eta biribil hori: zer arrazoi dago 
presoa familiarengandik urruntzeko? Le
ge batek ezin du inola ere hori justifikatu, 
eta justifikatuko balu, batzuek nahi duten 
moduan, lege ilegitimoa izango litzateke. 

Eta justifikaziorik ez duenez, nahiago 
izan da beste era batera jokatu gai horre-

Borroka hura galduta zeukatela kontu
raturik, ordea, beste modu batera j okatzea 
erabaki zen, diodanez: gaia ezkutatzea 
eta, azalduz gero, goiko argudio hori 
saihestea eta arrazoiak beste nonbait bila
tzea; esate baterako, ET Ak dituela preso, 
egin dutenajustifikaezina dela, (espainiar) 


